
Suġġett: It-tneħħija tar-rekwiżit tal-piż minimu tal-fwied għall-produzzjoni tal-foie gras

Il-konsultazzjoni pubblika dwar l-istandards tal-kummerċjalizzazzjoni tal-laħam tat-tjur li saret bejn 
April u Mejju 2023 irċeviet appoġġ kbir biex jitneħħa r-rekwiżit tal-piż minimu tal-fwied għall-foie gras.

Il-piżijiet minimi tal-fwied mhumiex “tradizzjonali” jew ibbażati fuq ix-xjenza, iżda pjuttost ġew stabbiliti 
fl-1991 u mmodifikati fl-1995 “parzjalment b’kont meħud tad-data minn studji tekniċi li saru dak iż-
żmien”1. Dawk l-istudji ġew ikkummissjonati mill-produtturi tal-foie gras u la ġew evalwati bejn il-pari u 
lanqas ma ġew ikkorroborati minn studji jew evalwazzjonijiet indipendenti.

It-tagħlif sfurzat, li huwa meħtieġ biex jinkisbu piżijiet bħal dawn, imur kontra r-rapport tal-1998 tal-
Kumitat Xjentifiku dwar is-Saħħa tal-Annimali u t-Trattament Xieraq tal-Annimali2 u kontra l-istudji 
xjentifiċi kollha evalwati bejn il-pari3.

Il-Kummissjoni rrikonoxxiet4 “metodi alternattivi għall-produzzjoni tal-foie gras li għadhom prattika 
minoritarja fl-UE”. Fil-fatt, il-metodi li ma jużawx it-tubu gastriku huma mxekkla mir-rekwiżit tal-piż 
minimu tal-fwied.

1. Il-Kummissjoni kif se twieġeb għall-appoġġ qawwi li ngħata fil-konsultazzjoni pubblika biex 
jitneħħa r-rekwiżit tal-piż minimu tal-fwied?

1 Ir-risposta tal-Kummissjoni għall-Mistoqsija bil-Miktub E-000356/2017 u oħrajn.
2 “Welfare Aspects of the Production of Foie Gras in Ducks and Geese”, Kummissjoni Ewropea, Kumitat 

Xjentifiku dwar is-Saħħa tal-Annimali u t-Trattament Xieraq tal-Annimali, Direttorat Ġenerali għas-Saħħa u s-
Sikurezza Alimentari, 16 ta’ Diċembru 1998.

3 Eż. Rochlitz, I. u Broom, D.M., “The welfare of ducks during foie gras production”, Animal Welfare, Vol. 26, No 
2, Cambridge University Press, Cambridge, 2017, p. 135-149.

4 Ir-risposta għall-Mistoqsija bil-Miktub E-012154/2015, fost oħrajn.

2. Se tipproponi li fir-regolament il-ġdid jitneħħa dan ir-rekwiżit biex b’hekk tippermetti l-produzzjoni 
tal-foie gras mingħajr tagħlif sfurzat, sabiex jiġu protetti t-trattament xieraq tal-annimali, l-għażla 
tal-konsumatur u attivitajiet agrikoli b’livell ogħla ta’ trattament xieraq fl-Istati Membri kollha tal-
UE?

